
Күнсәуле Айсағалиқызы Аралбекова,
Батыс Қазақстан облысы Сот актілерін орындау 
департаментінің басшысы 

СОТ АКТІЛЕРІН ОРЫНДАУ - БАСТЫ МІНДЕТ

Батыс Қазақстан облысы Сот актілерін 
орындау департаментінің қызметкерлері 
Қазақстан Республикасының «Атқарушылық 
іс жүргізу және сот орындаушыларының 
мәртебесі» туралы Заңын басшылыққа ала 
отырып, жұмыс істеуде. Департаментте жиырма 
аймақтық бөлім бар. Оның ішінде қала бойынша 
алты аймақтық бөлім сот шешімдерін орындау 
қызметімен айналысады. 2013 жылдың 12 
айының көрсеткішімен Департаментте 76150 
атқару өндірісі тіркеліп, оның 39481 орындалды. 
Алдыңғы жылмен салыстырғанда атқару өндірісі 
санының едәуір көбейгені байқалып отыр. 
Айталық, 2013 жылы өндіріс саны 2012 жылмен 
салыстырғанда 13600-ге көбейсе, ал, 2014 
жылдың бірінші тоқсанында өндіріс санының 
17000-ға  көбейгені анықталды. Арыз-шағымдар 
санын азайту бағытында департаментте 
бірқатар жұмыстар жүргізілуде. Жұмыстың 
ауыр болғанымен, сот актісін орындау 
қызметінде жас буынға үлгі боларлық, мақтан 
тұтарлық қызметкерлеріміз бар. Атап айтсақ, 
Г.Телемгенова, М. Әбдрахманов, С. Чигаров, 
Н. Ульянова, Е. Қарекесов, Г.Қуандыкова, С. 
Молдағалиева, Т. Жиенбаевалар көпшіліктің 
алғысын арқалаған жандар. Қай сала болмасын 
әрбір мекеменің басты қазынасы –  өз ісіне 
берілген жас мамандары болса керек. Елбасының 
«Қазақстанның әлеуметтік жаңғыртылуы: 
жалпыға ортақ еңбек қоғамына қарай 20 қадам» 
мақаласында ел болашағы жас ұрпақты оқытып-
үйрету, еңбекке баулу, туған Қазақстанда 
еңбек етіп, жеміс пен дәрежеге жетуіне ықпал 
етіп, барлық жағдайды қамтамасыз ету қажет,  
делінген. Департаментте жұмыс жасап отырған 
қызметкерлердің 50%-ға жуығы жас мамандар. 
Департамент басшылығы тарапынан оларға 
үгіт- насихат, тәрбие жұмыстары тұрақты түрде 
жүргізіледі. Қазірдің өзінде  А.Серікбаева,  
Б.Испанов, Ә.Әнесов, В.Ожаева, Н.Шамина, 
А.Ботанов секілді жас қызметкерлеріміз атқарып 

отырған жұмыстарында белсенділік танытуда.
Сот актілерін орындау мақсатында көптеген 

іс-шаралар ұйымдастырылуда. Департамент 
бойынша өткен 2013 жылы 24 акция, 12   семинар-
кеңес өткізілді. «Қазақстан-2050» стратегиясы: 
қалыптасқан мемлекеттің жаңа саяси бағыты» 
атты Елбасының Қазақстан халқына Жолдауында 
«...алимент төлемегені үшін жазаны күшейту 
керек» делінген. Бұл бағытта прокуратура 
қызметкерлерімен бірлесіп акция өткізіліп, 
бұл шара жыл бойы алимент өндіру бойынша  
жалғасын тапты. Бұдан басқа коммуналдық 
төлем және әкімшілік айыппұл өндіру мәселесі 
бойынша да акция өткізілді. Аталған акциялар 
барысында сот орындаушылары борышкерлердің 
үйлеріне барып, қарыздарын төлеуден жалтарып 
жүрген борышкерлерді мәжбүрлеу арқылы 
бережақтарын өндіріп алуға жұмыстанды. 
Мұндай шаралар  сот орындаушыларының 
қызмет бабында жоғары көрсеткішке қол 
жеткізулеріне себепкер болатыны сөзсіз.

Сонымен қатар облыста жеке сот 
орындаушылары қолданыстағы заң бойынша 
қызмет атқаруда. Жеке сот орындаушылары 
да азаматтық, әкімшілік соттың шешімдері 
мен қылмыстық істер бойынша сот актілерін 
орындау жұмысымен айналысады. Жеке 
сот орындаушыларының мемлекеттік сот 
орындаушыларынан айырмашылығы – олар  
өздері орындаған өндірістік істен түскен 
қаржының он пайызына ғана иелік етеді. Бүгінгі 
таңда облыс бойынша 11 жеке сот орындаушысы 
жұмыс істейді. Оның 9-ы Орал қаласында, 2-уі 
Бөрлі ауданында. 

Қазіргі уақытта жеке сот орындаушыларында 
өндірісте 871 атқару құжаты бар. Әр жеке сот 
орындаушыға 79,2   атқару құжаты  жүктелген.

Жеке сот орындаушыларына  түскен атқару 
өндірістерінің санын ұлғайту мақсатында 
күнделікті қабылдауда болған жеке және 
заңды тұлғалардың өкілдеріне жеке сот 

орындаушыларының сот актілерін орындауы 
балама негізінде жүргізілетіндігі жөнінде 
түсіндірілуде. 

Жеке сот орындаушылары институтының 
еңгізілгеніне аз уақыт өтсе де жеке сот 
орындаушылары өз қызметін тиісті дәрежеде 
қамтамасыз ете алмауы себепті мемлекеттік 
сот орындаушыларының жүктемесі азаймай 
отыр. Сол себепті, жеке сот орындаушыларға 

азаматтарды қабылдау үшін Департамент 
ғимаратынан арнайы жұмыс орны бөлінді.

Сот орындаушылары өз қызметінде жеке 
және заңды тұлғалардың құқықтары мен заңды 
мүдделерінің қысым жасалуына жол бермей, Заң 
талаптарына сәйкес атқарушылық құжаттарды 
уақытында және сапалы орындауды басты 
міндеті деп есептейді.

Күнсәуле Айсағалиқызы Аралбекова,
Батыс Қазақстан облысы Сот актілерін орындау департаментінің басшысы 
Сот актілерін орындау - басты міндет

Аралбекова Кунсауле Айсагалиевна,
начальник Департамента по исполнению судебных актов Западно-Казахстанской области 
Исполнение судебных актов – главная обязанность

Aralbekova Kunsaule Aysagaliyevna
head of the department of performance of judicial acts of the West Kazakhstan region
Performance of judicial acts – the main duty

